
CO-MARKETING STRATEGIYASINING EKOTURIZMNI BRENDLASHIGA 

INTEGRATSIYASI: METODOLOGIK YONDASHUV VA AMALIY NATIJALAR 

 

ИНТЕГРАЦИЯ СТРАТЕГИИ CO-MARKETING В БРЕНДИНГ ЭКОТУРИЗМА: 

МЕТОДОЛОГИЧЕСКИЙ ПОДХОД И ПРАКТИЧЕСКИЕ РЕЗУЛЬТАТЫ 

 

INTEGRATION OF CO-MARKETING STRATEGY INTO ECOTOURISM BRANDING: 

METHODOLOGICAL APPROACH AND PRACTICAL RESULTS 

 

Yokubjonova X.Yo. 

Namangan davlat universiteti i.f.f.d., dotsent 

ORCID ID- 0000-0002-9247-3598 

 

Annotatsiya 
Mazkur tadqiqotda Namangan viloyatida co-marketing strategiyasining ekoturistik brendlash 

samaradorligiga taʼsiri empirik yondashuv asosida tahlil qilindi. 411 nafar respondent ishtirokida 

oʻtkazilgan soʻrovnoma natijalari gullar festivali, gastronomik, ekologik va etnomadaniy turizm 

yoʻnalishlarini yagona platformada integratsiyalash yuqori sinergik samaradorlikni taʼminlashini 

koʻrsatdi. Shuningdek, muallif tomonidan ishlab chiqilgan 7B modeli elementlari boʻyicha mavjud 

koʻrsatkichlar baholanib, ularni strategik rivojlantirishning maqsadli parametrlari ilmiy asoslandi.  

Kalit soʻzlar: co-marketing, ekoturizm, brendlash, 7B modeli, sinergiya, Namangan viloyati.  

В данном исследовании на основе эмпирического подхода проанализировано влияние 

стратегии co-marketing на эффективность брендинга экотуризма в Наманганской области. 

Результаты опроса, проведённого с участием 411 респондентов, показали, что интеграция 

фестиваля цветов, гастрономического, экологического и этнокультурного туризма в рамках 

единой платформы обеспечивает высокий синергетический эффект. Кроме того, были 

оценены существующие показатели по элементам модели 7B, разработанной автором, и 

научно обоснованы целевые параметры их стратегического совершенствования. 

Ключевые слова: co-marketing, экотуризм, брендинг, модель 7B, синергия, 

Наманганская область. 

 

This study empirically analyzes the impact of the co-marketing strategy on the effectiveness of 

ecotourism branding in the Namangan region. The survey results obtained from 411 respondents 

demonstrated that the integration of the Flower Festival, gastronomic, ecological, and ethnocultural 

tourism within a unified platform generates a high synergistic effect. In addition, the current 

indicators of the elements of the 7B model developed by the author were evaluated, and the target 

parameters for their strategic improvement were scientifically substantiated. 

Keywords: co-marketing, ecotourism, branding, 7B model, synergy, Namangan region. 

 

Zamonaviy global turizm bozorida raqobatbardoshlikni taʻminlash uchun anʻanaviy marketing 

yondashuvlari tobora yetarli boʻlmay qolmoqda. UNWTO (2023) maʻlumotlariga koʻra, dunyo 

boʻylab ekoturizm bozori yillik 14-16 foizlik oʻsish surʻati bilan rivojlanib, 2030-yilga borib 650 

mlrd. dollarga yetishi prognoz qilinmoqda. Ushbu sharoitda destinatsiyalar oʻrtasidagi raqobat 

kuchayib, yagona marketing strategiyasi bilan bozorda oʻziga xos pozitsiyani egallash tobora 

murakkablashmoqda. Aynan shu metodologik muammo co-marketing - yaʻni oʻzaro toʻldiruvchi 

yoʻnalishlar va resurslarni yagona strategik platformada birlashtirish - yondashuvini ekoturizm 

sohasida dolzarb ilmiy yoʻnalish sifatida belgilaydi.   

Oʻzbekistonda, xususan Namangan viloyatida ekoturizm sohasini rivojlantirishda co-marketing 

metodologiyasining tatbiq etilishi amaliy jihatdan muhim ahamiyat kasb etadi. Viloyatda xorijiy 

ekoturistlar soni 2015-yildagi 4 184 nafardan 2024-yilda 200 000 nafargа - 48 barobarga - oshganligi 

https://orcid.org/0000-0002-9247-3598

mintaqaning yuqori turistik salohiyatga ega ekanligini tasdiqlaydi. Biroq ushbu oʻsish tizimli co-

marketing strategiyasiga emas, balki stixiyali omillarga asoslanganligi sohada metodologik 

takomillashtirish zaruriyatini koʻrsatadi. Mazkur maqolada co-marketingning nazariy asoslari tahlil 

qilinib, Namangan viloyatidagi gullar festivali, gastronomik turizm, ekologik turizm va etnomadaniy 

turizmning integrativ sintezi asosida co-marketing strategiyasining ekoturistik brendlash 

samaradorligiga taʻsiri empirik tarzda oʻrganilgan.  

Co-marketing tushunchasining ilmiy ildizlari strategik menejment nazariyasiga borib taqalib, 

Ansoff [1] tomonidan asoslangan sinergiya konsepsiyasida oʻz metodologik asosini topgan. Ushbu 

nazariyaga koʻra, turli elementlarning yagona tizimda birlashuvi alohida elementlar yigʻindisidan 

yuqori umumiy samara hosil qiladi — bu qonuniyat zamonaviy marketing amaliyotida «2+2=5» 

effekti sifatida keng tan olingan. Co-marketing aynan shu sinergiya tamoyilining marketing 

sohasidagi amaliy ifodasini tashkil etib, oʻzaro toʻldiruvchi brendlar, mahsulotlar yoki xizmatlarning 

yagona strategik platformada birlashuviga asoslanadi.  

Co-marketingning nazariy talqini ilmiy adabiyotlarda turlicha ifodalangan. Kotler destinatsiya 

marketingi kontekstida co-marketingni raqobatbardosh ustunlikka erishishning samarali vositasi 

sifatida koʻrib, uni hamkorlikdagi brend pozitsiyalar strategiyasi sifatida talqin etgan. Fennell [8] esa 

ekoturizm sohasida co-marketingning oʻziga xos jihati sifatida tabiatni muhofaza qilish va mahalliy 

jamiyat manfaatlarini bir vaqtda qamrab olish zaruriyatini taʻkidlagan. Weaver [3] tomonidan ishlab 

chiqilgan ekoturistlar tasnifi — qattiq, yumshoq va simpatizant segmentlari — co-marketing 

strategiyasini maqsadli segmentlarga differensiallashtirishning metodologik asosini yaratgan. Porter 

va Kramerning «umumiy qiymat yaratish» konsepsiyasi esa co-marketingning ijtimoiy va iqtisodiy 

samaralarni bir vaqtda taʻminlash imkoniyatini nazariy jihatdan asoslagan. 

Mavjud tadqiqotlar tahlili shuni koʻrsatadiki, co-marketing metodologiyasi umumiy turizm 

sohasida yetarlicha oʻrganilgan boʻlsa-da, ekoturizm kontekstida — xususan barqarorlik tamoyillari 

bilan integratsiyalashgan holda — uning tatbiq etilishi hali yetarlicha tadqiq etilmagan. Aynan shu 

metodologik boʻshliq mazkur tadqiqotning dolzarbligini belgilab, Namangan viloyati misolida co-

marketing strategiyasining ekoturistik brendlashga tatbiq etilishini oʻrganishning ilmiy asosini tashkil 

etadi. 

Tadqiqot metodologiyasi miqdoriy va sifatli tahlil usullarining integratsiyasiga asoslangan 

kompleks yondashuv asosida shakllantirildi. Ushbu yondashuv Creswell va Plano Clark  tomonidan 

asoslangan metodologik triangulyatsiya tamoyiliga muvofiq boʻlib, tadqiqot ishonchliligini 

oshirishga xizmat qiladi. Co-marketing strategiyasining ekoturistik brendlashga taʼsirini baholash 

maqsadida uch bosqichli metodologik tizim qoʻllanildi.” 

4.1. Co-marketing strategiyasining integrativ tuzilmasi 

Taqdim etilgan model co-marketing strategiyasining nazariy asoslaridan empirik 

natijalarigacha boʻlgan 7 qatlamli yaxlit ilmiy tizimni ifodalaydi. 

Birinchi qatlam Ansoff [1], Pine va Gilmore  hamda Porter va Kramer  nazariyalariga 

asoslanadi. Ikkinchi qatlamda co-marketing platformasi hamda “2+2=5” effekti va 8,9 barobar 

samaradorlik tamoyili metodologik oʻzak sifatida belgilanadi. 

Uchinchi qatlamda gullar festivali, gastronomik, ekologik va etnomadaniy turizm 

integratsiyalashgan yoʻnalishlar sifatida beriladi. Toʻrtinchi qatlamda ularning sinergiyasi 

“Namangan Destination Marketing 3.0” strategiyasini shakllantiradi. 

Beshinchi qatlamda n=411 respondent asosidagi empirik natijalar (Cronbach Alpha=0,923; 

p<0,05) modelning ishonchliligini tasdiqlaydi. Oltinchi qatlamda asosiy natijalar aks etadi: 

jozibadorlik +25–30%, 7B modeli 2,68 dan 4,30/5,0 gacha oʻsish va 200 000 xorijiy tashrif. 

Yettinchi qatlamda model GSTC standartlari, SDG maqsadlari va “Oʻzbekiston-2030” 

strategiyasi bilan uygʻun holda yakuniy ilmiy xulosa va amaliy tavsiyalarni jamlaydi. 

Taqqoslama tahlil shuni koʻrsatadiki, toʻrtta yoʻnalishning integrativ sintezi alohida 

yoʻnalishlar yigʻindisidan 8,9 barobar yuqori samaradorlik taʻminlagan. Ayniqsa marketing 

xarajatlarining 30-40 foizga kamayishi — brendlash investitsiyalarining rentabelligi (ROI) oshishi — 

kichik va oʻrta turizm korxonalari uchun co-marketing strategiyasining moliyaviy jihatdan ham 

jozibador ekanligini isbotlaydi. 

1-jadval 

Co-marketing integratsiyasining alohida va birgalikdagi samaradorlik taqqoslashi [1] 

Koʻrsatkich Alohida yoʻnalish 
Integrativ co-

marketing 
Oʻsish 

Tashrif buyuruvchilar 50 000 200 000 +300% 

Brendlash ball 2,50/5,0 2,84/5,0 +13,6% 

Xalqaro ulush 12% 23% +92% 

Marketing xarajati 100% 60-70% -30-40% 

Jozibadorlik Bazaviy +25-30% 8,9x 

4.2. 7B modeli elementlarining baholash natijalari 

Norman tomonidan psixometrik oʻlchov nazariyasi doirasida asoslanganidek, 5 ballik Likert 

shkalasi respondentlarga fikrlarini aniq ifodalash imkonini beruvchi optimal oʻlchov vositasi 

hisoblanadi — bu tanlov soʻrovnoma ishonchliligini taʻminlashning metodologik shartidir.7B modeli 

elementlari boʻyicha olingan natijalar quyidagi koʻrinishda: Tadqiqot doirasida 7B modeli 

elementlarining hozirgi holati ekspert baholash metodi asosida 5 ballik Likert shkalasi yordamida 

oʻlchangan boʻlib, har bir element uchun 1 yillik, 3 yillik va 5 yillik maqsadli koʻrsatkichlar 

belgilangan. Ushbu bosqichma-bosqich rivojlanish yondashuvi Namangan viloyatida co-marketing 

strategiyasini izchil joriy etishning metodologik asosini tashkil etib, har bir bosqich oldingi bosqich 

natijalariga tayanadi. Xususan, 1 yillik maqsad institutsional tayyorgarlik va pilot tatbiqni, 3 yillik 

maqsad tizimni kengaytirish va mustahkamlashni, 5 yillik maqsad esa toʻliq integratsiya va xalqaro 

sertifikatsiyaga erishishni nazarda tutadi. 7B modeli elementlari boʻyicha olingan natijalar quyidagi 

koʻrinishda:  

2-jadval  

Co-marketing strategiyasi doirasida 7B modeli koʻrsatkichlarining dinamikasi va 

maqsadli prognozi 

Element Hozirgi ball 1 yil maqsad 3 yil maqsad 5 yil maqsad 

Behaviour 2,53 3,20 3,90 4,40 

Branding 2,84 3,80 4,20 4,60 

Balance 2,91 3,10 3,70 4,10 

Benchmarking 2,67 3,40 4,20 4,50 

Bridging 2,53 3,00 4,00 4,50 

Benefits 2,59 3,50 4,10 4,40 

Boosting 2,67 3,30 3,90 4,30 

Umumiy 

oʻrtacha 
2,68 3,20 3,80 4,30 

 

Jadval tahlili shuni koʻrsatadiki, eng past ball Behaviour (2,53) va Bridging (2,53) 

elementlarida kuzatilgan - bu koʻrsatkich mahalliy aholi ekologik xulq-atvorini shakllantirish va 

manfaatdor tomonlar hamkorligini rivojlantirishning ustuvor yoʻnalish ekanligini tasdiqlaydi. 

Branding elementi (2,84) nisbatan yuqori ball toʻplagan boʻlib, bu viloyatda brendlash boʻyicha 

dastlabki faoliyat mavjudligini, lekin uni tizimli ravishda takomillashtirish zaruriyatini koʻrsatadi. 

4.3. Segmentatsion tahlil natijalari 

Respondentlarning ijtimoiy-demografik xususiyatlari boʻyicha co-marketing strategiyasiga 

munosabat tahlili sezilarli farqlanishlarni koʻrsatdi. Gender kesimida ayol respondentlar multisensor 

tajriba, xususan gastronomik turizm va gullar festivali integratsiyasiga erkaklarga nisbatan 23% 

yuqori qiziqish bildirgan. Yosh kesimida 18–35 yosh raqamli platformalarni, 36–55 yosh esa 

anʼanaviy kanallar va shaxsiy tavsiyalarni afzal koʻrgan. Geografik kesimda xorijiy respondentlar, 

ayniqsa MDH va Yevropa vakillari, “Edible Landscaping” konsepsiyasining gastronomik tajriba 

elementiga mahalliy respondentlarga nisbatan 31% yuqori qiziqish koʻrsatgan. 

 

2-jadval 

Respondentlarning ijtimoiy-demografik xususiyatlari boʻyicha co-marketing 

strategiyasiga munosabat tahlili 

Demografik guruh Koʻrsatkich Natija Ahamiyatlilik 

Ayollar Multisensor tajriba +23% yuqori p<0,05 

Erkaklar Raqamli kanal +18% yuqori p<0,05 

18-35 yosh Raqamli platforma 78% afzal p<0,01 

36-55 yosh Shaxsiy tavsiya 64% afzal p<0,05 

Xorijiy Edible Landscaping +31% yuqori p<0,01 

Mahalliy Etnomadaniy element +27% yuqori p<0,05 

 

Segmentatsion tahlil natijalari co-marketing strategiyasining turli demografik guruhlarda farqli 

samaradorlik koʻrsatishini tasdiqlaydi. Ayol respondentlarning multisensor tajribaga nisbatan 23 foiz 

yuqori qiziqishi Pine va Gilmore  ning "tajriba iqtisodiyoti" nazariyasi bilan hamohang - zamonaviy 

isteʻmolchi faqat mahsulot emas, balki yaxlit hissiy tajriba izlaydi. Xorijiy respondentlarning Edible 

Landscaping elementiga 31 foiz yuqori qiziqishi esa mahalliy autentiklikning xalqaro bozorda 

differensiatsiya omili sifatida kuchliligi hisoblanadi. 

4.5. Empirik tasdiqlash natijalari 

Tadqiqotning empirik natijalari 2021-2025 yillarda olib borilgan tadqiqotlar doirasida 

tasdiqlangan. Xususan, co-marketing strategiyasining joriy etilishi turistik jozibadorlikni 25-30 

foizga oshirganligi, mahalliy iqtisodiyotga qoʻshimcha daromad oqimi yaratganligi va ekoturizm 

infratuzilmasining rivojlanishiga turtki boʻlganligi qayd etilgan. Bundan tashqari, Kruskal-Wallis 

testi natijalari (p=0,023 < 0,05) co-marketing strategiyasining turli demografik guruhlar uchun 

statistik jihatdan ahamiyatli darajada samarali ekanligini tasdiqlagan. Field (2013) tomonidan tavsiya 

etilganidek, normal taqsimotni talab qilmaydigan koʻp guruhli taqqoslash uchun Kruskal-Wallis 

nonparametrik testi qoʻllanilgan - p=0,023 < 0,05 darajasida statistik ahamiyatlilik tasdiqlangan.  

 

4-jadval 

Co-marketing strategiyasi doirasida barqarorlik indikatorlarining dinamikasi [2] 

Indikator 2015 yil 2024 yil Oʻzgarish SDG maqsadi 

CO₂ chiqindilari 

(tonna) 
1,37 0,78 -43% SDG 13 

Mahalliy aholi 

ishtiroki 
past 78,4% +++ SDG 8 

Xorijiy ekoturistlar 4 184 200 000 +48x SDG 8 

Investitsiya (mln 

soʻm) 
1 379,9 68 000 +49x SDG 11 

Brendlash darajasi - 2,84/5,0 - SDG 12 

 

Barqarorlik indikatorlari tahlili co-marketing strategiyasining faqat iqtisodiy emas, balki 

ekologik va ijtimoiy oʻlchovlarda ham ijobiy taʻsir koʻrsatganligini tasdiqlaydi. CO₂ chiqindilari 43 

foizga kamayishi SDG 13 maqsadiga muvofiqlikni, mahalliy aholi ishtirokining 78,4 foizga yetishi 

esa SDG 8 tamoyillarini amaliyotda ifodalaydi. Ushbu koʻrsatkichlar Elkington (1997) ning «uch 

pastki chiziq» tamoyilini Namangan viloyatida empirik tarzda tasdiqlaydi. 

5.4. Amaliy tavsiyalar 

Tadqiqot natijalari asosida quyidagi amaliy tavsiyalar ishlab chiqilgan. Namangan viloyati 

turizm boshqarmasiga: co-marketing strategiyasini rasmiy siyosat darajasida institutsionallashtirib, 

toʻrtta yoʻnalishni yagona brendlash platformasi ostida birlashtiruvchi «Namangan Destination 

Marketing 3.0» tizimini joriy etish. Mahalliy tadbirkorlarga: co-marketing sheriklik tizimiga 



“YANGI O‘ZBEKISTON IQTISODIYOTI” jurnali 6-son 2026 yil 

23 

qoʻshilish orqali oʻzaro resurslardan foydalanib, brendlash xarajatlarini 30-40 foizga kamaytirish. 

Davlat siyosati darajasida: «Oʻzbekiston - 2030» strategiyasi doirasida ekoturizm co-marketing 

metodologiyasini milliy brendlash tizimiga integratsiya qilish va GSTC xalqaro sertifikatsiyasiga 

erishish uchun zarur infratuzilmani shakllantirish.  

Mazkur tadqiqot natijalari Namangan viloyatida co-marketing strategiyasining ekoturistik 

brendlash samaradorligini oshirishda muhim metodologik va amaliy ahamiyatga ega ekanligini 

koʻrsatdi. Gullar festivali, gastronomik, ekologik va etnomadaniy turizm yoʻnalishlarini yagona 

platformada integratsiyalash yuqori sinergik samaradorlikni taʼminlashi empirik jihatdan asoslandi. 

Muallif tomonidan taklif etilgan 7B modeli ekoturistik destinatsiyalarni kompleks rivojlantirish va 

hududiy brendlash samaradorligini oshirishda samarali metodologik vosita sifatida tasdiqlandi.  

Benchmarking tahlillari Namangan viloyatining xalqaro turizm bozorida raqobatbardosh 

salohiyatga ega ekanligini koʻrsatdi. Xorijiy tajribalarni milliy sharoitga moslashtirish hududning 

turistik jozibadorligini oshirishga xizmat qiladi. Tadqiqotda ishlab chiqilgan co-marketing va 

destinatsion marketing yondashuvlari ekoturistik hududlar uchun universal metodologik asos sifatida 

tavsiya etildi. 

